ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)
Որոշման ընդունման անհրաժեշտությունը բխում է զինվորական ծառայության ընթացքում, այդ թվում նաև 2020 թվականի սեպտեմբերի 27-ից Ադրբեջանի Հանրապետության կողմից Հայաստանի Հանրապետության դեմ սանձազերծված պատերազմի ընթացքում վնասվածք ստացած կամ հիվանդություն ձեռք բերած նախկին զինծառայողների հատուկ մասնագիտացված վերականգնողական բժշկական օգնության և սպասարկման կազմակերպման անհրաժեշտությամբ:
Ընթացիկ իրավիճակը և խնդիրները
Նախագծով նախատեսվում է ավելացնել ՀՀ 2022 թվականի պետական բյուջեի «Առողջապահություն» բաժնի «1200. Սոցիալապես անապահով և առանձին խմբերի անձանց բժշկական օգնություն» ծրագրի «11003. Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառմանը հատկացված միջոցները: Միջոցառման միջոցառման շրջանակներում ընթացիկ տարվա համար անհրաժեշտ է 105,120․0 հազար դրամ: Լրացուցիչ ֆինանսական միջոցները անհրաժեշտ են զինվորական ծառայության ընթացքում, այդ թվում նաև 2020 թվականի սեպտեմբերի 27-ից Ադրբեջանի Հանրապետության կողմից Հայաստանի Հանրապետության դեմ սանձազերծված պատերազմի ընթացքում վնասվածք ստացած կամ հիվանդություն ձեռք բերած ու հաշմանդամության զինվորական կենսաթոշակ ստացող ճանաչված նախկին զինծառայողների շարունակական բժշկական օգնությունը կազմակերպելու համար: Ներկա պահին առկա են շուրջ մեկ տասնյակ նախկին զինծառայողներ ովքեր տարբեր էտապներով երկարատև բուժօգնությունից հետո շարունակում են մնալ նույն վիճակում կամ արդեն գտնվում են վեգետատիվ վիճակում: Այդ անձանց անհրաժեշտ է հատուկ մասնագիտացված համալիր բուժական-վերականգնողական ծառայությունների մատուցում, որը կարող է տարիներ տևել: 
Մեկ անձի համար այս ծառայության տարեկան արժեքը կազմում է շուրջ 11,680.0 հազար դրամ։ Նման բուժական-վերականգնողական ծառայությունների կարիք ուղեցողների կանխատեսվող թվաքանակի համար պահանջող տարեկան գումարը կազմելու է 140,160.0 հազար դրամ, իսկ ընթացիկ տարվա համար պահանջվող գումարը կազմելու է 105,120․0 հազար դրամ։ 
[bookmark: _GoBack]Այսպիսով զինվորական ծառայության ընթացքում, այդ թվում նաև 2020 թվականի սեպտեմբերի 27-ից Ադրբեջանի Հանրապետության կողմից Հայաստանի Հանրապետության դեմ սանձազերծված պատերազմի ընթացքում վնասվածք ստացած կամ հիվանդություն ձեռք բերած ու հաշմանդամության զինվորական կենսաթոշակ ստացող ճանաչված նախկին զինծառայողների շարունակական հատուկ մասնագիտացված համալիր բուժական-վերականգնողական ծառայությունների մատուցման համար, 2022 թվականի ընթացքում անհրաժեշտ է 105,120․0 հազար ՀՀ դրամ:
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է:  
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները: 
Իրավական ակտի ընդունման դեպքում ակնկալվող արդյունքը
Կառավարության որոշման կիրառման արդյունքում ակնկալվում է զինվորական ծառայության ընթացքում, այդ թվում նաև 2020 թվականի սեպտեմբերի 27-ից Ադրբեջանի Հանրապետության կողմից Հայաստանի Հանրապետության դեմ սանձազերծված պատերազմի ընթացքում վնասվածք ստացած կամ հիվանդություն ձեռք բերած ու հաշմանդամության զինվորական կենսաթոշակ ստացող ճանաչված նախկին զինծառայողներին ապահովել շարունակական հատուկ մասնագիտացված համալիր բուժական-վերականգնողական ծառայությունների բժշկական օգնության և սպասարկման ծառայություններով: 
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման արդյունքում ՀՀ 2022 թվականի պետական բյուջեի ՀՀ կառավարության պահուստային ֆոնդից կնվազեն 105,120․0 հազար ՀՀ դրամով, իսկ ծախսերը կավելանան` 105,120․0 հազար ՀՀ դրամով։ 
Առողջապահության նախարարության բյուջետային միջոցների սղության պատճառով, Նախագիծը հնարավոր չի ներկայացնել ՀՀ կառավարության 23.12.2021թ. N 2121-Ն որոշման 4-րդ կետի 9-րդ ենթակետի պահանջներին համապատասխան: 
Ռազմավարական փաստաթղթերի հետ նախագծի կապի մասին 
Նախագիծը ռազմավարական փաստաթղթերի հետ առնչություն չունի։
